
GOUVENE CUOMO ANONSE KE YO BAY LAJAN POU AMELYORE REZISTANS, AKSE AK PWOTEKSYON
ANVIWONMAN POU ESTYE LARIVYE HUDSON

Pou selebre Semén Mondyal Lateé a, jodia Gouvéné Andrew M. Cuomo anonse ke plis pase $621,500 don
lajan disponib pou pwojé priyorite pou ede kominote yo ki arebo Estyé Larivyé Hudson amelyore
rezistans, pwoteje kalite dlo ak dirabilite anviwdnman an, e bay aksé a dlo lamare Hudson nan pou
amizman ak edikasyon. Don yo sipote estrateji Gouvené Cuomo pou bay Nouyok yon lot figi akoz nouvo
reyalite move tan an lé li transfome enfrastrikti Eta a ak sistem pwoteksyon kot lanmé a pou pwoteje
moun Nouyok yo pi byen.

Gouvene Cuomo te di “Kounye a plis pase tout tan, nou dwe prepare pou nouvo reyalite move tan an,”.
“Don sa yo pral ede patné lokal yo pwoteje pi byen kalite dlo a, akse a larivye a ak sekirite kominote bo
lanme yo ki nan zon Larivye Hudson. Mwen ankouraje tout pati ki enterese yo pou yo aplike pou fon sa
dekwa pou yo mete tét yo ak Eta a pou bati yon vil Nouyok ki pi fo e pi rezistan.”

Yo pral bay don yo atrave Fon Pwoteksyon Anviwonman (EPF) ak Fon Domaj Resous Natirel (NRD) e yap
administre anba Pwogram Depatman Konsévasyon Anviwonman (DEC) Estye Larivyé Hudson.

Komisyone DEC Joe Martens te di “DEC kontan sipote pwojé ki ede moun jwi, pwoteje e revitalize estye
Larivyé Hudson ak vale li,”. “Don sa yo pral pemet patné lokal yo mete tet yo ansanm ak nou pou
reyalize bi rejyonal pou anviwonman Larivyé Hudson. Jis kounye a Pwogram Estye Larivye Hudson bay
388 don ki fé yon total $12.8 milyon. Anplis, DEC angaje pou li fé pwosesis kontra don an pi fasil ke posib
atrave nouvo NYS Grants Gateway.”

Kounyea nan douzyem ane li, Pwogram Don Estye a egzekite priyorite ki dekri nan Ajenda Aksyon Estye
Larivyé Hudson DEC la ki gen pou bi konseve e amelyore dlo pwop; pwason, bet sovaj ak abita yo; akse
wout marin; rezistans kominote; ak sén larivye.

Don Patenarya Ajenda Aksyon ($150,000) — Fon an disponib nan Fon Pwoteksyon Anviwdnman (EPF)

pou pwoje yo ki egzekite bi Ajenda Aksyon sou estye Larivyé Hudson. Pwoje don pou Ajenda Aksyon yo
limite a $10,000. Ou kapab wé Ajenda Aksyon Estyé Larivyé Hudson isit.

Don yo pou Aksé a Estyé a ($350,000) — Fon EPF disponib pou pwojeé ki bay akse dirék a dlo lamare
Larivyé Hudson pou bato, naje, peche, oswa edikasyon, pwojé ki amelyore aksé pou moun andikape yo
tou. Don yo pou Akse a Estye a limite a $50,000.

Don yo pou Retire Baryé ($121,500) — Fon pou Domaj Resous Natirél (NRD) disponib pou mete anplas
oswa egzekite pwoje ki fe restorasyon dlo kap koule lib sou afliyan Estye Larivyé Hudson, retire baraj e
mete pasaj idwolik ki gen bon dimansyon tou.

Pou tou le twa kategori fon yo, yo bay priyorite a pwojé yo nan zon anviwonman jistis ak pwojeé yo ki
sipote estrateji devlopman ekonomik rejyonal.

Aplikasyon Demann pou lane 2014 (RFAs) Pwogram DEC Estyé Larivye Hudson ak fom aplikasyon pou
Don Patenarya Ajenda Aksyon, Don yo pou Aksé a Estye a, ak Don yo pou Retire Baryé disponib sou
enténet atrave NYS Grants Gateway nan www.grantsreform.ny.gov. Grants Gateway se yon sistém

enténet pou jesyon don ki 6ganize jan don yo bay nan Eta Nouyok.

Tout aplikan pou don yo, menm ajans gouvénman ak koporasyon a bi non likratif, dwe anwole nan NYS
Grants Gateway pou yo ka elijib pou aplike pou nenpot opotinite don eta a. Yo egzije aplikan ki a bi non
likratif pou yo ka “pre kalifye” nan sistém Grants Gateway. Ou ka fe anwolman ak prekalifikasyon sou
enténet nan www.grantsreform.ny.gov. Yo dwe soumet aplikasyon don ki fin ranpli yo anvan travay

fémen 4 Jen 2014. Pou we tout don ajans eta ki disponib ak posibilite don ki antisipe tanpri klike isit.

Yo dwe soumet aplikasyon don ki fin ranpli yo anvan travay fémen 4 Jen 2014.

Dirije tout kesyon jeneral sou pwosesis aplikasyon pou don pou Estyé Rivye Hudson bay Jill Shaw,
Manadje Don Estye pou DEC, NYSDEC, 625 Broadway, Albany, NY 12233-3504; (518) 402-8270;
jashaw@gw.dec.state.ny.us.

